
Pennod 12: Dysgu, Gwella ac Ymchwil


Chapter 1: Leadership


Matrix 12.2: Dysgu o'r OHLlCP 
  
Cwmpas  
Beth sydd yn y matrics hwn? 
Agwedd allweddol ar lywodraethu clinigol da ar gyfer practis yw myfyrio ar yr offer a'r prosesau a ddefnyddir gan y tîm i sefydlu ac ymgorffori cylchoedd dysgu er mwyn creu systemau llywodraethu clinigol effeithiol. Mae hyn yn cynnwys: 
Pwy sy'n arwain? -Pa aelodau o'r tîm sy'n gyfrifol am arwain y trafodaethau ar y Safonau Dyletswydd Ansawdd a’r matricsau 
Pwy sy'n cymryd rhan? Pa aelodau o'r tîm sy'n cymryd rhan mewn trafodaethau sy'n llywio'r graddfeydd hunan-sgorio 
Pwy sy'n cwblhau? Pa aelodau o'r tîm sy'n gyfrifol am lenwi'r ffurflenni graddfa hunan-sgorio. 
Profiad aelodau o'r tîm? - Sut mae'r practis yn casglu adborth ar brofiadau aelodau'r tîm o’r ffordd y mae proses OHLlCP wedi helpu neu rwystro eu gwaith.  
Busnes fel arfer? A yw trafod, cwblhau a rhannu'r dysgu o’r OHLlCP bellach yn fusnes fel arfer?
Blaenoriaethu? - Sut mae'r tîm yn blaenoriaethu pa bynciau y mae'n canolbwyntio arnynt mewn trafodaethau ac yn blaenoriaethu ar gyfer y cynllun gwella practis?
Adborth yn genedlaethol? -Sut mae'r tîm yn rhoi adborth i awgrymiadau tîm cenedlaethol OHLlCP ar gyfer datblygiadau yn y dyfodol o'r OHLlCP
Rhannu arfer da - Sut mae'r practis yn penderfynu a yw dogfen bolisi neu adroddiad gwella ansawdd yn haeddu cael ei rannu y tu hwnt i'r practis fel dogfen enghreifftiol.
Beth sydd ddim yn y matrics hwn? 
Uwchgyfeirio materion technegol ar unwaith y dylai IGDC neu PGRGC ymdrin â nhw (e.e. cyfrineiriau)

Cwestiynau Allweddol i'w hystyried ar gyfer y Matrics hwn 
Pwy sy'n arwain, yn cymryd rhan, yn cwblhau? - Sut gall y practis ddangos bod aelodau cywir tîm y practis yn cymryd rhan mewn trafodaethau OHLlCP? 
Sut mae'r practis yn dangos ei fod yn mynd ati i geisio adborth gan aelodau ei dîm ar ansawdd a diogelwch a defnydd i wneud newidiadau i'r system? 
Sut mae'r practis yn dangos bod y tîm wedi symud ymlaen o drafodaethau ar gyfer cwblhau'r OHLlCP, i wella ansawdd ei ddull 'busnes fel arfer'?
Sut mae'r practis yn blaenoriaethu pynciau o fewn matrics OHLlCP ar gyfer eu cwblhau? 
Sut mae'r practis yn blaenoriaethu meysydd i’w datblygu ar gyfer y cynllun gwella practis a chwblhau OHLlCP y flwyddyn nesaf? 
  
Hunanasesiad ar lefel 1 ar gyfer y matrics hwn 					 
Mae Lefel 1 pob matrics yn darllen fel a ganlyn: - 					 
 
[bookmark: _Hlk161991180][bookmark: _Hlk161994806][bookmark: _Hlk161993856]Lefel 1:  Dim sicrwydd. Ni all y Practis ddangos bod y Practis wedi cyflawni unrhyw un o'r lefelau eraill, ond mae'r Practis yn gweithio tuag ato.

Sylwch fod geiriad y lefel hon yn parhau'n uchelgeisiol. Dewiswch y lefel hon os na all y practis fodloni'r meini prawf ar gyfer lefel 2. 
 
Beth i'w ddangos i hunanasesu fel lefel 2 ar gyfer y matrics hwn? 
[bookmark: _Hlk161991198]Lefel 2: Sicrwydd Cyfyngedig. Gall y Practis ddangos rhai elfennau o broses (e.e. fframwaith, rhestr wirio, polisi neu brotocol, hyfforddiant staff, cynllun, mesurau, arweinydd practis a enwir ar gyfer y prosiect), ond nid yw’r Practis wedi cwblhau cylch eto. 

 Gallai enghreifftiau (nid rhestr gynhwysfawr) sy’n bodloni hunanasesiad lefel 2 gynnwys: 
Rhestr o arweinwyr ar gyfer pob pennod/safon 
Cofnodion trafod OHLlCP yn ei gyfanrwydd neu benodau/trafodaethau unigol 
Ffurflen Arolwg ar gyfer adborth gan aelodau'r tîm 
Adroddiad cryno arolwg defnyddiwr ar brofiad o ddefnyddio OHLlCP 
 Gallai dogfennau i gefnogi enghreifftiau o'r fath gynnwys 
Rhestr o arweinwyr ar gyfer pob pennod/safon 
Cofnodion trafod OHLlCP yn ei gyfanrwydd neu benodau/trafodaethau unigol 
Ffurflen Arolwg ar gyfer adborth gan aelodau'r tîm 
Adroddiad cryno arolwg defnyddiwr ar brofiad o ddefnyddio OHLlCP 

DS: Nid yw hunanasesiad Lefel 2 yn gofyn bod pob un o'r pynciau a restrir uchod o dan Cwmpas, na'r dogfennau/elfennau a nodir uchod o dan enghreifftiau, wedi cael sylw llawn. Mater i'r practis yw ystyried pa mor gynhwysfawr i fynd i'r afael â'r rhain ar gyfer lefelau aeddfedrwydd uwch hunanasesiadau.  
 
Beth i'w ddangos i hunanasesu fel lefel 3 ar gyfer y matrics hwn? 
[bookmark: _Hlk161993258]Lefel 3: Sicrwydd Rhesymol. Gall y Practis ddangos bod y Practis wedi cwblhau cylch dysgu fel practis a gwneud newidiadau i brosesau o ganlyniad i hynny.

Gan ddechrau gyda'r hunanasesiad lefel 2, yna mae'n dilyn y byddai gwneud gwerthusiad, ac yna myfyrio a gweithredu arno, yn galluogi hunanasesu fel lefel 3. Gallai'r gwerthusiad fod yn archwiliad neu’n gylch dysgu fel CGAG, archwiliad clinigol, prosiect gwella ansawdd, neu DDdA gyda chynllun gweithredu wedi'i gwblhau.  

Os yw'r broses yn cynnwys adolygu'r newidiadau hynny flwyddyn ar ôl blwyddyn ac yn ymdrin ag ystod eang o bolisïau ac yn cynnwys y tîm ehangach, yna ystyriwch hyn fel un sy'n bodloni lefel 4.  
 
Gallai enghreifftiau (nid rhestr gynhwysfawr) sy’n bodloni hunanasesiad lefel 3 gynnwys: 
Mae tîm y practis yn adolygu un safon ansawdd bob mis yn ystod ei gyfarfod tîm ac yn trafod yr hunan-raddio fel grŵp, yn nodi'r dogfennau sydd i'w defnyddio fel tystiolaeth ac mae Rheolwr y Practis yn diweddaru ffurflen Caforb a chynllun gwella’r practis. Mae hyn yn mynd tuag at fusnes fel arfer.
Mae gan y practis arweinydd clinigol a nodwyd ar gyfer pob un o'r penodau/safonau. Mae Rheolwr y Practis yn cael y wybodaeth ddiweddaraf am gynnydd gan bob arweinydd bob chwarter, ac mae hyn yn cael ei ychwanegu at ffurflen Caforb a’r cynllun gwella’r practis drwy gydol y flwyddyn gan Reolwr y Practis.
Mae Rheolwr y Practis wedi cynnig arweinydd clinigol ar gyfer pob un o'r penodau/safonau ac wedi cael mynediad uniongyrchol i Caforb a thudalen we OHLlCP ar GofalSylfaenolUn i'r holl arweinwyr hyn. Nhw sy'n gyfrifol am arwain y sgôr hunan-raddio a chofnodi'r dystiolaeth. Mae rheolwr y practis yn gwirio ar ddiwedd y flwyddyn, yn llunio cynllun gwella’r practis ac yn cyflwyno'r ffurflen OHLlCP derfynol. 
Gallai dogfennau i gefnogi enghreifftiau o'r fath gynnwys: 
Adroddiad DDdA a chofnodion cyfarfod lle cafodd ei drafod gyda chamau gweithredu’n cael eu cofnodi. 
Cynllun addysg/dysgu y practis yn deillio o DDdA. 
Crynodebau o adborth o arolygon staff, a chynlluniau gweithredu sy'n deillio ohonynt 
CGAG, archwiliad clinigol, prosiect gwella ansawdd 
 
Beth i'w ddangos i hunanasesu fel lefel 4 ar gyfer y matrics hwn? 
[bookmark: _Hlk161991497]Lefel 4: Sicrwydd Sylweddol.Gall y Practis ddangos bod tîm y practis yn gweithio gyda system fonitro effeithiol, gyda chylchoedd dysgu lluosog ar draws ehangder y matrics.

Myfyrio ar 
lefel 2 yn benderfyniad i weithredu newid, ond heb werthusiad 
lefel 3 yn newid ar waith gyda gwerthusiad wedi'i gofnodi 
lefel 4 fyddai fod newid wedi ei weithredu gyda thystiolaeth o werthusiad dro ar ôl tro a chyfranogiad ehangach tîm y practis. Bydd hyn yn cyd-fynd â nifer o newidiadau sydd wedi ymwreiddio'n gadarn yn niwylliant y practis ac mae bellach yn fusnes fel arfer. 

Gallai enghreifftiau (nid rhestr gynhwysfawr) sy’n bodloni hunanasesiad lefel 4 gynnwys: 
Mae’r practis wedi creu system ar gyfer ymgorffori trafodaeth ar yr OHLlCP yng nghyfarfod y partneriaid neu dîm y practis a gynhelir bob mis, gyda'r cofnodion yn cofnodi'r camau y cytunwyd arnynt. H.y. Busnes fel arfer. Mae'r tîm yn adolygu'r cynllun gweithredu o gyflwyniad y llynedd ar y dechrau i sicrhau eu bod yn dathlu eu cyflawniadau ac yn nodi unrhyw heriau wnaeth atal cynlluniau’r llynedd rhag cael eu gweithredu. Mae’r tîm yn blaenoriaethu gweithredoedd a chynlluniau. Mae rheolwr y practis yn lanlwytho unrhyw sgorau wedi eu hunan-raddio newydd ar ôl pob cyfarfod, yn diwygio cynllun gwella’r practis ac yn cyflwyno’r ffurflen Caforb bob blwyddyn.
Mae Rheolwr y Practis a'r tîm yn falch o'r gwaith y maent yn ei wneud ac yn dewis rhannu rhai o'u dogfennau, gan eu lanlwytho i gael eu hystyried ar gyfer eu rhannu'n genedlaethol â phractisau eraill.
Fel arfer, bydd gan bractis sy’n hunanasesu ar lefel 4 enghreifftiau lluosog ar gyfer y matrics hwn yn hytrach na dibynnu ar un categori o newid gyda chylchoedd lluosog. Os nad oes sicrwydd a yw'r practis yn bodloni’r maen prawf "sicrwydd sylweddol" hwn, dewiswch hunanasesiad lefel 3, ac anelu at lefel 4 pan fydd mwy o dystiolaeth i sicrhau hyn. 
  
Beth i'w ddangos i hunanasesu fel lefel 5 ar gyfer y matrics hwn? 
[bookmark: _Hlk161991556]Lefel 5: Enghraifft. Gall y Practis ddangos bod gan y Practis system fonitro effeithiol, gyda chylchoedd dysgu lluosog, A gall y Practis ddangos bod y Practis wedi trafod y dysgu gyda chymheiriaid y tu allan i'r Practis (e.e. mewn cyfarfod Cydweithredfa/Clwstwr GMC, Cydweithredfa Nyrsio Gofal Sylfaenol, Asesiad Hyfforddiant Safle Practis Meddyg Teulu ac ati).

[bookmark: _Hlk161990979]Byddai hyn yn gofyn am rywfaint o ddilysu'r gwaith yn allanol. Gallai hyn gynnwys rhannu'r gwaith gyda chydweithredfa / clwstwr GMC a derbyn adborth gan aelodau, adolygiad cymheiriaid gan Bractis arall, neu arolygiad gan gorff swyddogol fel AGIC neu Llais. Dylai'r gwaith eisoes fod wedi bodloni'r gofynion ar gyfer lefel 4 - h.y. mwy nag un cylch dysgu - felly ni fyddai rhannu cylch dysgu heb ei ddatblygu yn cyfrif ar gyfer lefel 5.   
	 
Gallai enghreifftiau (nid rhestr gynhwysfawr) sy’n bodloni hunanasesiad lefel 5 gynnwys: 
Asesir practis mewn ymweliad llywodraethu gan y Bwrdd Iechyd ar ei ddefnydd o'r OHLlCP. Mae Rheolwr y Practis a’r Uwch Bartner yn esbonio bod gan aelodau'r tîm fynediad i dudalen we OHLlCP ar GofalSylfaenolUn ac yn cymryd rhan mewn hunanasesiadau grŵp. Mae gan bob pennod arweinydd clinigol sy'n cwblhau'r ffurflen ac yn cyfrannu at gynllun gwella cyffredinol y practis. Roedd rheolwr y practis yn gallu dangos sawl blwyddyn o gyflwyniadau a chynlluniau sy'n cael eu cwblhau dro ar ôl tro fel hyn, ac yn ddiweddarach wedi derbyn adroddiad ymweliad practis yn canmol eu system ar gyfer OHLlCP fel busnes fel arfer rhagorol..

[bookmark: _Hlk163639688][bookmark: _Hlk163724931]Canllawiau Cenedlaethol ac adnoddau (rhai dolennau ar gael yn Saesneg yn unig)
Canllaw y BMJ: Prosiect Gwella Ansawdd  
Prosiect Gwella Ansawdd (rcgp.org.uk) 
RGCP-QI-Guide-260216.pdf (rcgp.org.uk) 
Gwelliant Cymru - Iechyd Cyhoeddus Cymru (GIG.cymru) 
 
Dogfennau enghreifftiol a gyflwynwyd gan bractisau yng Nghymru 

